
ᐊᐱᖅᑯᑦ 1:  

 
ᖃᓄᓂᑎᒋᒧᑦ ᐊᓯᐊᒎᕈᑎᔅᓴᐃᑦ ᐃᑲᔫᓯᐊᓄᑦ ᐱᓕᕆᐊᒧᑦ ᐃᓱᒪᒋᔭᐅᓯᒪᕙᑦ ᐱᓕᕆᕕᒻᒧᑦ? 
 

ᑭᐅᔾᔪᑎᒋᔭᖅ: 

2015−ᒥᓂᑦ, ᐃᓄᓕᕆᔨᒃᑯᑦ ᐱᓇᓱᐊᕐᓂᖃᓗᐊᖅᓯᒪᔪᑦ ᐋᖅᑭᒋᐊᖅᑕᐅᓂᖓᓄᑦ ᒫᓐᓇᐅᔪᒥᑦ ᐃᑲᔫᓯᐊᓄᑦ 

ᐱᓕᕆᐊᒥᑦ, ᐃᑲᔪᒃᑲᓂᕐᓗᒋᑦ ᓄᓇᕗᒻᒥᐅᑦ ᓇᒻᒥᓂᖅ ᑕᑎᒋᔪᓐᓇᓕᕐᓗᑎ ᐊᒻᒪ ᐃᒻᒥᒃᑰᕈᓐᓇᓕᕐᓗᑎ. ᑖᓐᓇ 

ᐋᖅᑭᒋᐊᕐᓂᐅᔪᖅ ᓴᖅᑭᖅᓯᒪᔪᖅ ᓄᓇᓕᓐᓂᑦ ᑐᓴᕐᕕᖃᖃᑦᑕᓂᕐᒧᑦ ᐱᓕᕆᕕᐅᔪᖅ ᐱᓕᕆᐊᕆᓚᐅᖅᑕᖓ 

ᓄᓇᕗᒻᒥ. ᖃᐅᔨᔭᐅᔪᑦ ᑐᓴᖅᑎᑦᑎᓂᕐᒥᑦ, ᐊᒻᒪ ᐋᖅᑭᒋᐊᖅᑕᐅᔪᒪᔪᑦ, ᓇᓗᓇᐃᔭᖅᓯᒪᔪᑦ Report on the 

review and reform of Income Assistance and Economic Development (ᐅᓂᒃᑳᑦ 

ᕿᒥᕐᕈᔭᐅᓂᖏᓐᓄᑦ ᐊᒻᒪ ᐋᖅᑭᒋᐊᖅᑕᐅᓂᖏᓐᓄᑦ ᐃᑲᔫᓯᐊᓄᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ).  

 

ᐅᓪᓗᒥᒧᑦ ᑎᑭᑦᑐᒍ, ᐱᓕᕆᕕᐅᔪᖅ ᐊᑐᓕᖅᑎᑦᑎᓯᒪᔪᖅ 9 ᐅᑯᓇᓂᓕ 15 ᐋᖅᑭᒋᐊᕈᑎᓂᑦ 

ᓇᓗᓇᐃᖅᑕᐅᓯᒪᔪᑦ ᐱᓕᕆᕕᒻᒧᑦ. ᐊᓯᖏᑦ ᐊᓯᐊᒎᕈᑎᔅᓴᐃᑦ ᐃᑲᔫᓯᐊᓄᑦ ᐱᑕᖃᖅᑐᖅ ᐊᒻᒪ/ᐅᕝᕙᓘᓐᓃᑦ 

ᐱᒋᐊᖅᑎᑕᐅᓯᒪᔪᑦ ᖃᐅᔨᓴᐅᑎᐅᓪᓗᑎ, ᐱᒻᒪᕆᐅᔪᖅ ᑲᔪᓯᑎᓪᓗᒍ ᒫᓐᓇᐅᔪᒥᑦ ᐊᓯᔾᔨᕐᓂᐅᔪᖅ ᓄᓇᕗᒻᒧᑦ 

ᐱᓕᕆᐊᒥᑦ, ᑐᓐᖓᕕᖃᖅᑐᑎᑦ ᑐᓴᕐᕕᒋᓚᐅᖅᑕᑎᓐᓂᑦ. ᒫᓐᓇ ᐱᕕᖃᕈᒪᔪᖓ ᐃᓕᓐᓄᑦ ᐱᑕᖃᖅᑎᑦᑎᓗᖓ 

ᓇᓗᓇᐃᔭᖅᓯᒪᔪᓂᑦ ᐱᔾᔪᑎᖃᖅᑐᑦ ᐃᓚᖏᓐᓄᑦ ᐋᖅᑭᒋᐊᕈᑎᐅᔪᓄᑦ.  

 

  



ᒪᒃᐱᒐᖅ 2 ᐅᑯᓇᓂ 5 
 

 

ᐱᓕᕆᐊᖑᓕᕐᓂᖓ 1 ᐋᖅᑭᒋᐊᖅᑕᐅᓂᖏᑦ  

ᐅᓇᐅᑎᓪᓗᒍ ᔪᓚᐃ 1, 2017 ᐱᓕᕆᕕᐅᔪᖅ ᐊᒥᓱᒐᓚᓐᓂᑦ ᐊᓯᔾᔩᓚᐅᖅᑐᑦ ᐃᑲᔫᓯᐊᓄᑦ 

ᒪᓕᑦᑕᐅᔭᕆᐊᓕᓐᓂᑦ ᐃᒪᐃᒍᓐᓇᓂᐊᕐᓗᑎ:  

 

ᐱᔪᓐᓇᖅᑎᑕᐅᓗᑎ ᐱᔨᑦᑎᖅᑕᐅᔪᑦ ᐱᓯᒪᑦᑎᓗᑎ ᐊᒥᐊᒃᑯᖏᓐᓂ ᐱᔪᓐᓇᖅᑎᑕᐅᖏᓐᓇᕐᓗᓂ ᐃᑲᔫᓯᐊᓂᕐᒧᑦ 

(ᐋᖅᑭᒋᐊᖅᑕᐅᓂᖓ 3):  

ᐅᐊᑦᑎᐊᕉᓚᐅᖅᑐᒥᑦ, ᐃᑲᔫᓯᐊᓄᑦ ᒪᓕᑦᑕᐅᔭᕆᐊᓖᑦ ᐋᖅᑭᑦᑕᐅᓚᐅᖅᑐᑦ ᑲᔪᖏᖅᓴᐃᓗᑎ ᓄᓇᕗᒻᒥᐅᓂᑦ 

ᑮᓇᐅᔭᖏᑦ ᓄᖑᑦᑕᐅᑎᒋᓗᒋᑦ ᑕᖅᑭᑕᒫᑦ ᐊᑕᖐᔪᓂᑦ ᐃᑲᔫᓯᐊᖅᑖᕈᓐᓇᓂᐊᕐᓗᓂ, ᐱᓕᕆᕕᐅᔪᖅ 

ᐲᔭᐃᕙᓚᐅᖅᑐᑦ ᐊᒥᐊᒃᑯᖏᓐᓂ ᐱᓯᒪᔭᐅᔪᓄᑦ ᐱᔨᑦᑎᖅᑕᓄᑦ ᐅᐊᓐ ᑖᒥᑦ ᐅᐊᓐ ᑖᓚᒧᑦ ᐃᑲᔫᓯᐊᖏᓐᓂᑦ. 

ᐱᔨᑦᑎᖅᑕᐅᔪᓄᑦ ᐱᔪᓐᓇᖅᑎᑕᐅᖏᓐᓇᓂᐊᕐᓗᑎ ᐊᑕᖐᔪᒥᑦ ᐃᑲᔫᓯᐊᓂᑦ, ᐱᔨᑦᑎᖅᑕᐅᔪᖅ ᑮᓇᐅᔭᓕᒫᖏᑦ 

ᐊᒥᐊᒃᑯᖏᑦ ᐊᑐᖅᑕᐃᓐᓇᕆᒋᐊᖃᖅᑕᖏᑦ ᑕᖅᑭᑕᒫᑦ. ᑖᓐᓇ ᐊᔭᐅᖅᓯᒋᐊᖅᓯᓯᒪᔪᖅ ᐅᑎᖅᑕᖃᑦᑕᕐᓂᖓ 

ᐊᔪᖅᓴᕐᓂᖅ ᐊᒻᒪ ᑐᓐᖓᓂᕕᖃᓂᕐᒥᑦ.  

 

ᐃᑲᔪᕐᓗᒋᑦ ᐱᔨᑦᑎᖅᑕᐅᔪᑦ ᐊᒥᐊᒃᑯᖃᖅᑎᓪᓗᒋᑦ ᑮᓇᐅᔭᖏᓐᓂ ᐊᒻᒪ ᐱᓇᓱᐊᕈᓐᓇᖅᑎᑕᐅᓗᑎ ᐃᑲᔫᓯᐊᓄᑦ, 

ᒪᓕᑦᑕᐅᔭᕆᐊᓖᑦ ᐋᖅᑭᒋᐊᖅᑕᐅᓚᐅᖅᑐᑦ ᐱᖃᓯᐅᔾᔭᐅᖏᓪᓗᑎ ᐅᑯᐊ ᐊᖏᓂᖏᑦ ᐱᖁᑎᐅᔪᑦ 

ᐋᖅᑭᑦᑕᐅᑎᓪᓗᒋᑦ ᐃᑲᔫᓯᐊᑦ: 

 $500 ᑐᔅᓯᕋᐅᑎᓕᐅᖅᑐᒧᑦ ᕿᑐᓐᖓᖃᖏᑦᑐᖅ; ᐊᒻᒪ, 

 $1000 ᑐᔅᓯᕋᐅᑎᓕᐅᖅᑐᒧᑦ ᐊᑕᐅᓯᕐᒥᑦ ᐊᑕᐅᓯᐅᓗᐊᖅᑐᒥᓪᓘᓐᓃᑦ ᕿᑐᓐᖓᖃᖅᑐᓂ (ᐃᓚᒌᑦ).  

ᓴᖓᑦᑎᒋᐊᕐᓗᒍ ᑮᓇᐅᔭᑎᒍᑦ ᐃᑲᔪᕐᓂᖅ ᑮᓇᐅᔾᔭᔅᓴᓂᑭᑦᑐᓄᑦ ᓄᓇᕗᒻᒥᐅᓄᑦ ᐊᔪᕈᑎᖃᖅᑐᑦ 

(ᐋᖅᑭᒋᐊᖅᑕᐅᓂᖓ 4):  

ᐋᖅᑭᒋᐊᖅᑕᐅᓂᖓ 4 ᖁᕝᕙᕆᐊᕐᓗᒍ ᐊᑯᓂᐅᔪᒧᑦ ᐊᔪᕈᑎᖃᓂᕐᒧᑦ ᖃᓄᐃᓐᓂᖏᓐᓄᑦ ᐃᑲᔫᓯᐊᑦ 

ᐱᒋᐊᖅᑐᓂ $175 ᐊᑕᐅᓯᕐᒧᑦ ᑕᖅᑭᕐᒧᑦ ᑎᑭᑦᑐᒍ $250 ᐊᑕᐅᓯᕐᒧᑦ ᑕᖅᑭᕐᒧᑦ. ᐃᓚᒋᐊᕐᓗᒍ, ᐱᓕᕆᕕᐅᔪᖅ 

ᓴᖅᑭᑎᑦᑎᓚᐅᖅᑐᖅ ᕿᓚᒥᐅᔪᒧᑦ ᐊᔪᕈᑎᖃᖅᑐᑦ ᐃᑲᔫᓯᐊᑦ ᐱᔨᑦᑎᖅᑕᓄᑦ ᐊᔪᕈᑎᖃᖅᑐᓄᑦ ᐊᑯᓂᐅᓂᖃᖅᑐᑦ 

6 ᑎᑭᑦᑐᒍ 12 ᑕᖅᑭᓂᑦ ᐃᖅᑲᓇᐃᔭᐅᑎᒋᔪᓐᓇᓚᐅᖏᑕᖓ ᐊᔪᕈᑎᖃᓂᕐᒧᑦ. ᐅᐊᑦᑎᐊᕈᓕ 

ᑕᑕᑎᕆᐊᓕᑦᑕᖃᓚᐅᖏᑦᑐᖅ ᐃᑲᔪᖅᑕᐅᑲᓐᓂᓂᕐᒧᑦ ᑖᒃᑯᓄᖓ ᐱᔨᑦᑎᖅᑕᐅᔪᓄᑦ ᐅᕝᕙᓘᓐᓃᑦ 

ᑭᓇᑐᐃᓐᓇᕐᒥᑦ ᓄᓇᕗᒻᒥ ᕿᓚᒥᐅᔪᒧᑦ ᐊᔪᕈᑎᖃᖅᑐᓄᑦ.  

 

ᓴᖓᑦᑎᒋᐊᕐᓗᒋᑦ ᐱᓕᕆᐊᖑᔪᑦ ᑮᓇᐅᔭᓕᐊᖑᓯᒪᔪᓄᑦ (ᐋᖅᑭᒋᐊᖅᑕᐅᓂᖓ 5):  

ᑭᖑᓪᓕᖅᐹᒥ, ᐋᖅᑭᒋᐊᖅᑕᐅᓚᐅᖅᑎᓐᓇᒋᑦ ᐃᑲᔫᓯᐊᖅᑖᖃᑦᑕᖅᑐᑦ ᑮᓇᐅᔭᓕᐅᕐᓂᖃᕈᓐᓇᓚᐅᖅᑐᑦ 

ᑎᑭᓯᒪᔪᓂᑦ $200 (ᐃᓄᒻᒧᑦ ᐊᑕᐅᓯᕐᒧᑦ ᐃᓪᓗᒥᑦ) ᐅᕝᕙᓘᓐᓃᑦ $400 (ᒪᕐᕉᓐᓄᒃ ᒪᕐᕉᓗᐊᖅᑐᓄᓪᓘᓐᓃᑦ 

ᐃᓄᓐᓄᑦ ᐊᑕᐅᓯᕐᒥᑦ ᐃᓪᓗᒥᑦ) ᐃᖅᑲᓇᐃᔭᓂᕐᒧᑦ ᐊᑦᑐᐃᓂᖃᖏᓪᓗᓂ ᐊᖏᓂᖓ ᐃᑲᔫᓯᐊᖏᓐᓂ. ᑕᒪᓐᓇ 

ᑐᑭᓚᐅᖅᑐᖅ ᐊᑐᓂ ᐅᐊᓐ ᑖᓚ ᑮᓇᐅᔭᓕᐊᖑᔪᖅ ᖁᓛᓂ $200/$400, ᒐᕙᒪᒃᑯᑦ ᐊᑦᑎᓪᓕᒋᐊᓚᐅᖅᑕᖓ 

ᐃᑲᔫᓯᐊᖅᑖᐸᑦᑐᑦ ᐃᑲᔫᓯᖓᖏᓐᓂ 100 ᐳᓴᓐᑎᒥᑦ ᑮᓇᐅᔭᓕᐊᖑᒃᑲᓂᖅᑐᓂᑦ. ᐃᑲᔫᓯᐊᖅᑖᐸᑦᑐᑦ ᒥᑭᔪᒥᑦ 

ᐱᓕᕆᒋᐊᖃᓚᐅᖅᑐᑦ ᐃᖅᑲᓇᐃᔭᕐᓗᑎ − ᑮᓇᐅᔭᓕᐅᓂᖅᓴᐅᓚᐅᕐᒪᑕ, ᑕᖅᑭᑕᒫᑦ ᑮᓇᐅᔭᓕᐊᖏᑦ 

ᐊᓯᔾᔨᖅᓯᒪᓐᓇᑎ. 

 

ᑲᔪᖏᖅᓴᐃᓗᓂ ᐃᖅᑲᓇᐃᔭᓂᕐᒧᑦ, ᐱᓕᕆᕕᐅᔪᖅ ᖁᕝᕙᕆᐊᖅᑎᑦᑎᓚᐅᖅᑐᑦ ᐊᖏᓂᖓ ᑮᓇᐅᔭᓕᐊᓂᑦ 

ᐱᖃᓯᐅᔾᔭᐅᖏᑦᑐᑦ ᐃᑲᔫᓯᐊᓄᑦ ᐋᖅᑭᑦᑕᐅᓂᖏᓐᓄᑦ. ᒃᑳᖓᒍᑦ ᒫᓇᐅᔪᒥᑦ ᐊᑐᖅᑎᑕᐅᖏᑦᑐᑦ ᓯᕗᓪᓕᖅᐹᒥ 

ᐊᑐᖅᑎᑕᐅᖏᑦᑐᖅ $200 (ᐃᓄᑐᐊᖅ)/$400 (ᐃᓚᒌᑦ) ᑮᓇᐅᔭᓕᐊᖑᓯᒪᔪᓂᑦ, ᐋᖅᑭᒋᐊᖅᑕᐅᔪᑦ 

ᓴᖅᑭᑎᑦᑎᓚᐅᖅᑐᑦ ᐊᑐᖅᑎᑕᐅᖏᑲᓐᓂᖅᑐᒥᑦ 50% ᑐᖏᓕᖏᓐᓄᑦ $600 ᑮᓇᐅᔭᓕᐊᓂᑦ. 

ᐱᓕᕆᐊᖑᓕᕐᓂᖓ 2 ᐋᖅᑭᒋᐊᖅᑕᐅᓂᖏᑦ  

ᐅᓇᐅᑎᓪᓗᒍ ᔪᓚᐃ 2018, ᐱᓕᕆᕕᐅᔪᖅ ᐊᑐᓕᖅᑎᑎᒃᑲᓐᓂᓚᐅᖅᑐᑦ ᒪᕐᕈᑲᓐᓃᓐᓂᒃ ᐋᖅᑭᒋᐊᖅᑕᐅᔪᓂᑦ:  

 

ᐱᒡᒐᓇᕈᓐᓃᑎᓪᓗᒍ ᐃᑲᔫᓯᐊᓄᑦ ᐋᖅᑭᑦᑕᐅᓂᖏᑦ (ᐋᖅᑭᒋᐊᖅᑕᐅᓂᖓ 1): 

ᐅᐊᑦᑎᐊᕈᓕ, ᑎᓴᒪᐅᓚᐅᖅᑐᑦ ᐊᔾᔨᒌᖏᑦᑐᑦ ᐱᔨᑦᑎᖅᑕᐅᔪᓄᑦ ᐋᖅᑭᔅᓯᒪᓂᖏᑦ ᐋᖅᑭᔅᓯᓯᒪᔪᖅ ᐃᑲᔫᓯᐊᓄᑦ 

ᐱᓕᕆᐊᖅ ᓇᓗᓇᕐᓂᖓ ᐊᒻᒪ ᐱᒡᒐᓇᕐᓂᖓ ᑐᑭᓯᓇᓱᐊᖅᑐᒍ. ᐋᖅᑭᒋᐊᖅᑕᐅᓂᖓ 1 ᐊᑦᑎᓪᓕᒋᐊᖅᑎᑦᑎᔪᖅ 

ᐊᒥᓲᓂᖏᑦ ᐱᔨᑦᑎᖅᑕᐅᔪᑦ ᐋᖅᑭᔅᓯᒪᓂᖏᑦ ᐊᒻᒪ ᖃᓄᐃᑦᑑᓂᖏᑦ ᐃᑲᔫᓯᐊᑦ. ᑖᒃᑯᐊ ᐱᔨᑦᑎᖅᑕᐅᔪᑦ 

ᐋᖅᑭᔅᓯᒪᓂᖏᑦ ᐊᑐᖅᑕᐅᔪᑦ ᐱᔨᑦᑎᖅᑕᐅᔪᑦ ᐱᑎᑕᐅᒐᔭᖅᑐᓂ ᓇᓗᓇᐃᖅᓯᒪᔪᓂᑦ ᐃᑲᔫᓯᐊᓂᑦ ᐊᒻᒪ 

ᐱᖃᑕᐅᔭᕆᐊᖃᓚᐅᕐᒪᖔᑕ ᐃᖅᑲᓇᐃᔮᔅᓴᓯᐅᓂᕐᒥᑦ. ᒫᓐᓇ, ᐱᔨᑦᑎᖅᑕᓕᒫᑦ ᐱᓇᓱᐊᕈᓐᓇᖅᑎᑕᐅᔪᑦ 

ᐃᑲᔫᓯᐊᓂᑦ ᑕᕝᕙᑦᑕᐅᑎᒋᒧᑦ ᐊᒻᒪ ᐱᒋᐊᕆᐊᖃᖅᑐᑎᑦ ᐃᖅᑲᓇᐃᔮᔅᓴᓯᐅᓂᕐᒥᑦ ᓯᕗᓪᓕᖅᐹᖓᓂ ᑕᖅᑭᖓᓂ 

ᐃᑲᔫᓯᐊᖅᑖᓕᖅᑐᓂ. 

 

ᐃᓱᒪᒋᓗᒋᑦ ᑲᓱᕈᑕᐅᔪᓐᓇᖅᑐᑦ ᐃᑲᔫᓯᐊᓄᑦ ᐊᓯᔾᔨᖅᑐᓄᑦ ᐃᓅᓇᓱᐊᓂᕐᒧᑦ ᐊᑭᖏᓐᓄᑦ (ᐋᖅᑭᒋᐊᖅᑕᐅᓂᖓ 

2)  

ᓄᓇᓕᓐᓂᑦ ᑐᓴᖅᑎᑦᑎᖃᑦᑕᑎᓪᓗᒋᑦ, ᐊᒻᒪ ᐱᓕᕆᕕᒻᒧᑦ ᐊᕐᕌᒍᑕᒫᑦ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᑲᑎᒪᔩᑦ, 

ᓇᓗᓇᕈᓐᓃᓚᐅᖅᑐᖅ ᒫᓐᓇᐅᔪᒥᑦ ᓂᕿᓄᑦ ᐃᑲᔫᓯᐊᑦ ᓈᒻᒪᓚᐅᖏᑦᑐᑦ ᐱᓕᕆᐊᖃᕐᓗᑎ 

ᓂᕿᑭᔅᓴᖃᑦᑕᖅᑐᓄᑦ ᓄᓇᕗᒻᒥ. ᑕᐃᒪᐃᓐᓂᖓᓄᑦ, ᐱᓕᕆᕕᐅᔪᖅ ᐅᓪᓗᒥᒨᖓᓕᖅᑎᓚᐅᖅᑕᖏᑦ ᓂᕿᓄᑦ 

ᐃᑲᔫᓯᐊᑦ ᓈᒻᒪᑦᑐᒥᑦ ᑎᑭᑦᑎᑎᐊᓂᖅᐅᓗᑎ ᐱᔭᐅᔭᕿᐊᖃᖅᑐᓂᑦ ᓄᓇᕗᒻᒥᐅᓄᑦ, ᐊᒻᒪ ᓇᓕᒧᓐᓂᖅᓴᐅᓗᑎ 

ᐃᑲᔫᓯᐊᑦ ᐊᔾᔨᒌᖏᓐᓂᖃᖅᑐᑎᑦ ᐊᑭᖏᓐᓄᑦ ᓂᕿᓄᑦ ᓄᓇᓕᓐᓂᑦ. ᑐᓐᖓᓂᖃᖅᑐᓂ ᓄᓇᓕᒻᒥ, 

ᐱᔨᑦᑎᖅᑕᐅᔪᑦ ᑕᑯᓚᐅᖅᑐᑦ ᖁᕝᕙᕆᐊᖅᑐᓂᑦ ᐱᒋᐊᖅᑐᓂ $203 ᑎᑭᑦᑐᒍ $440.  

 

ᐃᓚᒋᐊᕐᓗᒍ, ᐱᓕᕆᕕᐅᔪᖅ ᖁᕝᕙᕆᐊᖅᓯᓚᐅᖅᑐᑦ ᐃᑲᔪᖅᑕᐅᓂᐅᔪᑦ ᐃᑲᔫᓯᐊᖅᑖᐸᑦᑐᓄᑦ ᐃᓄᑐᐊᓄᑦ. 

ᐊᔾᔨᒋᖏᑕᖓᑎᑐᑦ ᐃᓚᒌᓄᑦ ᐱᔨᑦᑎᖅᑕᑦ ᐱᖃᑦᑕᖏᑦᑐ ᑮᓇᐅᔭᑎᒍᑦ ᐃᑲᔪᖅᑕᐅᑲᓐᓂᓂᕐᒧᑦ ᑲᓇᑕᒥ ᓱᕈᓯᕐᓄᑦ 

ᐃᑲᔫᓯᐊᓄᑦ. ᐊᖏᓂᕆᒃᑲᓂᖅᑕᖏᑦ ᐃᓄᑐᐊᓄᑦ ᐱᔨᑦᑎᖅᑕᓄᑦ ᑐᓐᖓᓂᖃᖅᑐᑦ ᓄᓇᓕᖏᓐᓂ, ᑭᓯᐊᓂᓕ, 

ᐃᓄᑐᐊᓄᑦ ᐱᔨᑦᑎᖅᑕᐅᔪᑦ ᑕᑯᓚᐅᖅᑐᑦ ᖁᕝᕙᕆᐊᑐᓂᑦ ᐱᒋᐊᖅᑐᓂ $255 ᑎᑭᑦᑐᒍ $296, ᐊᒻᒪ ᐊᐃᑉᐸᕇᑦ 

ᕿᑐᓐᖓᖃᖏᑦᑐᑦ ᑕᑯᓚᐅᖅᑐᑦ ᖁᕝᕙᕆᐊᖅᑐᓂᑦ ᐱᒋᐊᖅᑐᓂ $102 ᑎᑭᑦᑐᒍ $120.  

 

ᐱᓕᕆᑯᐅᔪᖅ ᕿᒥᕐᕈᔪᑦ ᐋᖅᑭᒋᐊᖅᑕᐅᑲᓐᓂᕈᑎᓂᑦ ᐱᖃᓯᐅᑎᓪᓗᑎ ᐱᓕᕆᔭᐅᔪᓂᑦ ᐊᐅᓚᑦᑎᓂᕐᒧᑦ 

ᐃᖅᑲᓇᐃᔭᑏᑦ. ᑖᓐᓇ ᐃᖅᑲᓇᐃᔮᖑᔪᖅ ᐃᓚᒋᔭᖓ ᐊᖏᓂᖅᓴᒥᑦ ᐱᓕᕆᕕᒻᒧᑦ ᑕᑯᓐᓇᖅᑕᖓᓂᑦ 

ᓴᖓᑦᑎᒋᐊᕐᓗᒍ ᐊᔅᓱᕈᕈᑕᐅᔪᑦ ᐃᑲᔪᖅᑕᐅᓂᖏᑦ ᐱᔨᑦᑎᖅᑕᓄᑦ. ᑖᓐᓇ ᑐᕌᖅᑕᐅᔪᖅ ᓇᓗᓇᐃᖅᓯᔪᖅ ᐊᑐᓂ 

ᐃᓄᒃ ᐃᑲᔫᓯᐊᖅᑖᐸᑦᑐᑦ ᐃᑲᔪᖅᑕᐅᔪᓄᑦ ᐊᔪᕈᑎᖃᕈᓃᓂᕐᒥᑦ ᐊᒻᒪ ᐱᔪᓇᕐᓂᖃᓕᕐᓗᓂ ᓇᒻᒥᓂᖅ 

ᐊᐅᓚᔪᓐᓇᕐᓗᓂ, ᐊᒻᒪ ᑕᐃᒪᐃᒍᓐᓇᑭᑎᓪᓗᒍ, ᓅᓪᓗᓂ ᐃᖅᑲᓇᐃᔭᓂᕐᒧ.  

 

 

ᐊᐱᖅᑯᑦ 2:  

 

ᖃᓄᑎᒋᒧᑦ ᐅᖓᓯᓐᓂᖓᓄᑦ ᐃᓱᒪᒋᔭᐅᔪᖅ ᐱᑕᖃᖏᑑᖏᑦᑐᖅ ᑭᓇᐅᔭᓕᐊᑐᐃᓐᓇᕐᓂᑦ (GBI) 

ᐃᓱᒪᒋᔭᐅᓯᒪᕙ ᐱᓕᕆᕕᒻᒧᑦ? 

 

ᑭᐅᔾᔪᑎᒋᔭᖅ:  

 

ᐊᕐᕌᒍᖓᓂ 2013, ᑲᓕᑕᓐ ᐱᓕᕆᕕᒃ ᐃᓅᖃᑎᒌᓐᓂᕐᒧᑦ (ᑲᓕᑕᓐ) ᐱᖃᑕᐅᑎᑕᐅᓚᐅᖅᑐᖅ ᖃᐅᔨᓴᖅᑐᒍ 

ᓄᓇᕗᒻᒥ ᐃᓅᖃᑎᒌᓐᓂᕐᒧᑦ ᐊᑕᑐᓇᐃᖅᓯᒪᓂᖓ. ᐃᑲᔫᓯᐊᑦ ᐃᓚᒋᓚᐅᖅᑕᖓ 6−ᓂ ᐃᓚᖏᓐᓂ 

ᐅᓂᒃᑳᖏᓐᓂ, “Poverty and Prosperity in Nunavut” (ᐊᔪᓴᕐᓂᖅ ᐊᒻᒪ ᐱᕚᓪᓕᑎᑦᑎᓂᖅ ᓄᓇᕗᒻᒥ) 

ᐱᔾᔪᑎᖃᓗᐊᖅᑐᑦ ᐅᑯᓂᖓ. ᐊᓯᒋᔭᖏᑦ ᐅᖃᐅᓯᐅᔪᑦ ᐅᓂᒃᑳᓂᑦ ᐱᖃᓯᐅᔾᔨᔪᑦ ᓱᕈᓯᓛᓂᑦ 

ᐱᕙᓪᓕᐊᑎᑦᑎᓂᕐᒧᑦ, ᐃᓕᓐᓂᐊᕐᓂᓕᕆᓂᖅ ᐊᒻᒪ ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᓂᕐᓗ, ᐊᔪᖏᓐᓂᐅᔪᓂᑦ 

ᐃᓕᓐᓂᐊᕐᓂᖅ, ᐊᕕᑦᑐᖅᓯᒪᔪᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ ᐊᑭᑐᓗᐊᖏᑦᑐᓂᑦ ᐃᓪᓗᓕᕆᓂᖅ.  

 

ᐅᓂᒃᑳᑦ ᑕᑯᔅᓴᐅᑎᑦᑎᔪᑦ ᐊᒥᔪᓯᐊᓂᑦ ᐋᖅᑭᒋᐊᖅᑕᐅᓪᓂᑦ ᓇᓕᒧᓐᓂᖃᖅᑐᑦ ᐃᑲᔫᓯᐊᓄᑦ ᐋᖅᑭᒋᐊᖅᑕᐅᔪᓄᑦ 

ᓇᓗᓇᐃᖅᓯᒪᔪᑦ ᖁᓛᓂ. ᓲᕐᓗ, ᑲᓕᑕᓐ ᐅᓂᒃᑳᑦ ᐅᖃᐅᓯᖃᖅᑐᑦ ᐱᔭᐅᔭᕆᐊᖃᕐᓂᖓᓄᑦ ᐃᑲᔫᓯᐊᓄᑦ 

ᐃᑲᔫᓯᐊᑦ ᐊᑦᑐᐊᓂᖃᖅᑐᑦ ᐊᑭᖏᓐᓄ ᐃᓅᓇᓱᐊᓂᕐᒧᑦ (ᑖᓐᓇ ᐋᖅᑭᒋᐊᖅᑕᐅᓂᖓ 2 ᐱᔭᕇᖅᑕᐅᔪᖅ ᔪᓚᐃ 

2018) ᐊᒻᒪ ᐱᔭᐅᔭᕆᐊᖃᒃᓂᖓ ᓄᓇᕗᑦ ᐲᖅᓯᖃᑦᑕᕈᓐᓃᕐᓗᑎ ᑲᓇᑕᒥ ᓱᕈᓯᓄᑦ ᐃᑲᔫᓯᐊᓂᑦ ᐊᖏᓂᖏᑦ 

ᐊᖏᓂᖏᓐᓂ ᐃᖃᔫᓯᐊᓂ ᐃᓚᒌᓄᑦ ᐱᖃᑦᑕᖅᑐᑦ (ᑕᒪᓐᓇ ᐱᓕᕆᐊᖑᓚᐅᖅᑐᖅ ᐃᐳᕈ 2016).  

 

ᐊᓯᔾᔨᖅᑐᖅ ᐃᑲᔫᓯᐊᓂᑦ ᑮᓇᐅᔭᓕᐊᑐᐃᓐᓇᕐᓂᑦ ᐊᑯᓂᐅᔪᑦ ᐋᖅᑭᒋᐊᕐᓂᐅᔪᖅ ᐅᖃᖅᑕᐅᓯᒪᔪᖅ ᑲᓕᑕᓐ 

ᐅᓂᒃᑳᓂᑦ. ᑭᓱᑐᐃᓐᓇᐃᑦ ᑐᔅᓯᕌᖑᔪᑦ ᓄᑖᒥᑦ ᐃᑲᔫᓯᐊᓂᑦ ᐊᑦᑕᓇᐃᖅᓯᒪᓂᕐᒧᑦ ᐊᑐᖅᑕᐅᔪᒥᑦ ᓄᓇᕗᒻᒥᐅᓄᑦ 

ᐃᓱᒪᒋᔭᖃᕆᐊᖃᕋᔭᖅᑐᑦ ᖃᓄᖅ ᐊᔾᔨᒌᖏᑦᑐᑦ ᒐᕙᒪᑐᖃᒃᑯᓐᓂᑦ ᐊᒻᒪ ᓄᓇᕗᒻᒥ ᐃᑲᔫᓯᐊᓂᑦ 

ᓇᓕᒧᓐᓂᖏᓐᓄᑦ. ᓇᓗᓇᐃᔭᖅᓯᒪᔪᓂᑦ ᖃᐅᔨᓴᐃᓂᐅᔪᑦ ᐱᑕᖃᕆᐊᖃᖅᑎᑦᑎᔪᑦ ᕿᒥᕐᕈᓗᑎ ᓈᒻᒪᓐᓂᖏᓐᓄᑦ 

ᑕᐃᒪᓐᓇᐃᑦᑐᒥ ᐱᓕᕆᐊᒥᑦ ᓄᓇᕗᒻᒥ ᓱᓕ ᑕᐃᒪᐃᔅᓯᒪᖏᑦᑐᖅ, ᐱᔾᔪᑎᒋᓗᐊᖅᑐᒍ ᐱᓕᕆᑯᐅᔪᖅ 

ᐱᓕᕆᐊᖃᓗᐊᖅᓯᒪᔪᑦ ᐊᑐᓕᖅᑎᑕᐅᓂᖓᓄᑦ ᐋᖅᑭᒋᐊᖅᑕᐅᓂᖏᑦ ᐱᒋᐊᕐᓂᖃᖅᓯᒪᔪᑦ 2015 ᓄᓇᓕᓐᓂᑦ 

ᑐᓴᖅᑎᑦᑎᓂᕐᒧᑦ.  

 

 

ᐊᐱᖅᑯᑦ 3:  

 

ᖃᓄᐃᑦᑐᓂ ᑲᓇᑕᒥ ᐅᕝᕙᓘᓐᓃᑦ ᑕᐆᑦᑐᕋᐅᑎᓂᑦ ᑮᓇᐅᔭᓕᐊᑐᐃᓐᓇᕐᓂᑦ ᐃᓱᒪᒋᔭᐅᓯᒪᕙᑦ ᐱᓕᕆᕕᒻᒧᑦ? 

 

ᑭᐅᔾᔪᑎᒋᔭᖅ:  

 

ᐃᓄᓕᕆᔨᒃᑯᑦ ᐱᖃᑕᐅᖏᓐᓇᖅᑐᑦ ᒐᕙᒪᑐᖃᒃᑯᓐᓂᑦ, ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪ ᐅᑭᐅᑕᖅᑐᒥ 

ᐊᕕᑦᑐᖅᓯᒪᔪᓂᑦ ᐱᓕᕆᖃᑎᖏᑦ ᐱᐅᔪᓂᑦ ᐊᑐᖅᑕᐅᔪᓂᑦ ᑲᓇᑕᓕᒫᒥᑦ, ᐱᔾᔪᑎᖃᖅᑐᓂᑦ 

ᐱᔨᑦᑎᖅᑕᐅᓂᖏᓐᓄᑦ ᐃᑲᔫᓯᐊᑦ ᐊᒻᒪ ᓴᖓᑎᑦᑎᒋᐊᕐᓂᖅ ᐃᓄᓐᓄᑦ ᐱᖃᓯᐅᑎᓯᒪᔪᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ.  

 

ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪ ᐅᑭᐅᑕᖅᑐᒥ ᐊᕕᑦᑐᖅᓯᒪᔪᑦ ᑕᑯᔪᒪᓂᖃᓚᐅᖅᑐᑦ ᖃᓄᐃᓐᓂᕆᔭᖏᓐᓂ 

ᐋᓐᑎᐅᕆᔪᒥ ᑮᓇᐅᔭᓕᐊᑐᐃᓐᓇᕐᓄᑦ ᖃᐅᔨᓴᐅᑎᐅᒋᐊᓐᖓᖅᑐᑦ (OBIP), ᓇᓗᓇᐃᖅᑕᐅᓚᐅᖅᑐᖅ 

ᐊᕐᕌᒍᖓᓂ 2017. ᑭᓯᐊᓂᓕ, ᐱᓕᕆᐊᖅ ᓄᖅᑲᖅᑎᑕᐅᓚᐅᖅᑐᖅ ᐃᐳᕈ 2019, ᖃᐅᔨᓴᖅᑕᐅᓇᓂ 

ᐱᔭᕇᕐᓂᖓ ᖃᐅᔨᓗᒋᑦ ᐊᑦᑐᖅᑕᐅᓂᖏᑦ ᐃᓄᐃᑦ ᐊᒻᒪ ᓄᓇᓖᑦ.  

 

ᐊᔾᔨᒋᑎᓐᖑᐊᖅᑐᒋᑦ ᒫᓐᓇᐅᔪᒥᑦ ᐃᑲᔫᓯᐊᓄᑦ ᐱᓕᕆᐊᖅ ᓄᓇᕗᒻᒥ ᐊᓯᖏᓐᓄ ᑲᓇᑕᒥ ᐅᕝᕙᓘᓐᓃᑦ 

ᓯᓚᕐᔪᐊᒥ ᐆᑦᑐᕋᐅᑎᓂᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᓕᐊᑐᐃᓐᓇᐃᑦ (GBI) ᓇᓗᓇᕈᑕᐅᔪᖅ ᐱᔾᔪᑎᒋᓪᓗᒍ 

ᐃᑲᔫᓯᐊᖅᑖᐸᑦᑐᑦ ᓄᓇᕗᒻᒥ ᐃᓄᓐᓄᑦ ᐃᓗᖏᓐᓃᒻᒪᑕ ᐊᒻᒪ ᐊᑭᓪᓚᕆᖏᓐᓂ ᐱᓯᒪᓪᓗᑎ ᐃᓪᓗᒧᑦ ᐊᒻᒪ 

ᐆᒻᒪᖅᑯᑎᓄᑦ ᐱᖃᓯᐅᔾᔭᐅᓯᒪᔪᑦ ᐃᑲᔫᓯᐊᓄᑦ. ᐱᑕᖃᕐᓂᕆᔪᓐᓇᖅᑕᖓ ᑮᓇᐅᔭᓕᐊᑐᐃᓐᓇᐃᑦ ᐱᓕᕆᐊᖅ 

ᓄᓇᕗᒻᒥ ᐱᒃᑲᓐᓂᕆᐊᖃᕋᔭᖅᑐᑦ ᐃᑲᔫᓯᐊᒃᑲᓂᕐᓂᑦ ᐃᓱᒪᒋᔭᖃᕐᓗᑎ. ᑕᒪᓐᓇ ᐊᓯᖏᓐᓄᑦ ᒐᕙᒪᖃᕐᕕᐅᔪᓄᑦ 

ᐱᑕᖃᖅᑎᑦᑎᔪᑦ ᐅᕝᕙᓘᓐᓃᑦ ᐱᑕᖃᖅᑎᑦᑎᓯᒪᔪᑦ ᑮᓇᐅᔭᓕᐊᑐᐃᓐᓇᕐᓂᑦ ᐱᑕᖃᖅᑎᑦᑎᓚᐅᖏᑦᑐᓂᑦ.  

 



ᒪᒃᐱᒐᖅ 5 ᐅᑯᓇᓂ 5 
 

 

ᐊᐱᖅᑯᑦ 4:  

 

ᐱᓕᕆᐅᔪᖅ ᐅᖃᖃᑎᖃᖅᓯᒪᕙ ᖃᓄᐃᑦᑐᑐᐃᓐᓇᕐᓂᑦ ᑲᑐᔾᔨᖃᑎᒌᓂᑦ ᓄᓇᕗᒻᒥ ᐱᔾᔪᑎᖃᖅᑐᓂᑦ 

ᐃᓱᒪᒋᔭᐅᓂᖏᑦ ᑮᓇᐅᔭᓕᐊᑐᐃᓐᓇᐃᑦ?  

 

ᑭᐅᔾᔪᑎᒋᔭᖅ: 

 

ᐃᓱᒪᒋᔭᐅᓂᖓ ᕿᒥᕐᕈᓂᕐᒥᑦ ᐊᑐᖅᑕᐅᓯᒪᓂᖓ ᑮᓇᐅᔭᓕᐊᖑᓪᓚᕆᓐᓂᐊᖅᑐᓂᑦ ᐊᑐᖅᑕᐅᓂᖏᑦ 

ᐊᑐᖅᑕᐅᔪᑦ ᐊᓯᖏᓐᓂ ᓄᓇᓕᕐᔪᐊᓂᑦ ᓲᕐᓗ ᓄᐊᕙᐃ ᐅᖃᐅᓯᐅᒋᐊᓚᐅᖅᑐᖅ ᓄᓇᕗᒻᒥ ᑲᑎᒪᔩᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᐱᒋᐊᓐᖓᐅᑎᐅᓚᐅᖅᑐᑦ ᓄᓇᓕᓐᓂᑦ ᑲᑎᒪᑎᑦᑎᓂᐅᔪᓂᑦ 2013. 

ᐱᑕᖃᖅᓯᒪᖏᑦᑐᖅ ᒫᓐᓇᕋᑖᖑᔪᒥᑦ (ᐃᓗᐊᓂ 3 ᐊᕐᕌᒎᓕᖅᑐᓂᑦ) ᑐᓴᖅᑎᑦᑎᓂᕐᒧᑦ ᖃᓄᐃᑦᑐᑐᐃᓐᓇᕐᓂᑦ 

ᑲᑐᔾᔨᖃᑎᒌᓂᑦ ᓄᓇᕗᒻᒥ ᐱᔾᔪᑎᖃᖅᑐᓂᑦ ᐃᓱᒪᒋᔭᐅᔪᓂᑦ ᑮᓇᐅᔭᓕᐊᑐᐃᓐᓇᕐᓂᑦ (GBI). 

 

 

ᐊᐱᖅᑯᑦ 5:  

 

ᐱᓕᕆᕕᐅᔪᖅ ᖃᓄᐃᑦᑐᑐᐃᓐᓇᕐᓂᑦ ᐸᕐᓇᐅᑎᖃᖅᑳᑦ ᐊᑐᓕᖅᑎᑦᑎᓗᑎ ᖃᓄᐃᑦᑐᑐᐃᓐᓇᕐᓂᑦ 

ᐊᓯᐊᒎᕈᑎᔅᓴᓂᑦ ᐃᑲᔫᓯᐊᓄᑦ ᐱᒋᐊᓐᖓᐅᑎᓄᑦ ᖃᐅᔨᓴᐅᑎᓄᑦ ᐱᓕᕆᐊᑎᒍᑦ? ᖃᓄᐃᒻᒪ ᐅᕝᕙᓘᓐᓃᑦ 

ᖃᓄᐃᙱᒻᒪ?  

 

ᑭᐅᔾᔪᑎᒋᔭᖅ:  

 

ᐱᓕᕆᑯᐅᔪᖅ ᐸᕐᓇᐅᑎᖃᖏᑦᑐᑦ ᐊᑐᓕᖅᑎᑦᑎᓗᑎ ᐊᓯᐊᒍᕈᑎᔅᓴᓂᑦ ᐃᑲᔫᓯᐊᓄᑦ ᒫᓐᓇᐅᔪᒥᑦ. 

ᐅᖃᖅᑕᐅᓯᒪᔪᖅ ᖁᓛᓂ, ᒫᓐᓇᐅᔪᒥᑦ ᐱᓕᕆᐊᖑᓗᐊᖅᑐᖅ ᐱᓕᕆᐊᒥᑦ ᑲᔪᓯᑎᑕᐅᓗᓂ ᐊᑐᓕᖅᑎᑕᐅᓂᖓ 

ᐃᑲᔫᓯᐊᓄᑦ ᐋᖅᑭᒋᐊᖅᑕᐅᔪᑦ, ᐊᒻᒪ ᐱᓗᐊᖅᑐᒥᑦ, ᐊᑕᐅᓯᖅ ᐱᔨᑦᑎᖅᑕᖅ, ᐊᑕᐅᓯᖅ ᐸᕐᓇᐅᑦ 

ᑕᑯᓐᓇᖅᑕᐅᓂᖓ. ᖃᐅᔨᓴᐃᓂᕐᒧᑦ ᐊᒻᒪ ᖃᐅᔨᓴᓂᕐᒧᑦ ᐱᔭᐅᔭᕆᐊᖃᖅᑐᑦ ᑕᑯᓂᐊᕐᓗᒋᑦ ᐊᓯᐊᒎᕈᑎᔅᓴᐃᑦ 

ᐃᑲᔫᓯᐊᓄᑦ, ᐱᖃᓯᐅᑎᓗᓂ ᑮᓇᐅᔭᓕᐅᕐᓂᑐᐃᓐᓇᖅ ᐱᔭᕇᖅᑕᐅᔭᕆᐊᖃᕋᔭᖅᑐᖅ ᐊᒻᒪ ᕿᒥᕐᕈᔭᐅᓗᓂ 

ᓯᕗᓂᐊᒍᑦ ᐱᒋᐊᓐᖓᐅᑎᓂᑦ ᖃᐅᔨᓴᐅᑎᓂᑦ ᐱᒋᐊᓚᐅᖅᑎᓐᓇᒋᑦ. 

 

ᑭᓯᐊᓂᓕ, ᐱᓕᕆᑯᐅᔪᖅ ᒪᑐᐃᖓᔪᖅ ᐅᖃᐅᓯᖃᓂᕐᒧᑦ ᐊᒻᒪ ᐱᖃᑕᐅᑎᑦᑎᓂᕐᒧᑦ ᑭᓱᑐᐃᓐᓇᕐᓂ ᐊᒻᒪ 

ᐊᑕᖏᖅᑐᒋᑦ ᑎᒍᒥᐊᖅᑎᐅᖃᑕᐅᔪᑦ ᐱᔾᔪᑎᖃᖅᑐᑦ ᐱᔨᑦᑎᖅᑕᐅᓂᖓᓄᑦ ᐃᑲᔫᓯᐊᑦ.  

 

 

 


